
Azərbaycan Respublikası Nazirlər Ka-
binetinin 2013-cü il 24 dekabr tarixli 348 
nömrəli qərarı ilə təsdiq edilmiş “Ali təhsil 
müəssisələrinin bakalavriat və magistratura 
səviyyələrində, əsas (baza ali) tibb təhsilində 
və Azərbaycan Milli Elmlər Akademiyasının 
magistratura səviyyəsində kredit sistemi ilə  
tədrisin təşkili Qaydaları”nda dəyişikliklər 
edilməsi haqqında

Azərbaycan Respublikası Prezidentinin 2009-
cu il 22 may tarixli 295 nömrəli Sərəncamı ilə 
təsdiq edilmiş “2009-2013-cü illərdə Azərbaycan 
Respublikasının ali təhsil sistemində islahatlar 
üzrə Dövlət Proqramı”nın həyata keçirilməsi 
üzrə Tədbirlər Planının 2.32-ci bəndinə əsasən, 
Azərbaycan Respublikası Təhsil Nazirliyinin 
təklifini nəzərə alaraq Azərbaycan Respublikası-
nın Nazirlər Kabineti QƏRARA ALIR:

Azərbaycan Respublikası Nazirlər Kabineti-
nin 2013-cü il 24 dekabr tarixli 348 nömrəli qərarı 
(Azərbaycan Respublikasının Qanunvericilik 
Toplusu, 2013, № 12, maddə 1638; 2016, № 6, 
maddə 1202; 2017, № 6, maddə 1232) ilə təsdiq 
edilmiş “Ali təhsil müəssisələrinin bakalavri-
at və magistratura səviyyələrində, əsas (baza 
ali) tibb təhsilində və Azərbaycan Milli Elmlər 
Akademiyasının magistratura səviyyəsində kredit 
sistemi ilə tədrisin təşkili Qaydaları”nda aşağıdakı 
dəyişikliklər edilsin:

1. 3.2.14-cü yarımbənd aşağıdakı redaksiyada 
verilsin:

“3.2.14. Cari və aralıq qiymətləndirmənin 
ümumi nəticələrinə görə fənn üzrə müvəffəq 
qiymət almış tələbə həmin fəndən kreditləri 
qazanmış hesab olunur. Cari və aralıq 
qiymətləndirmənin ümumi nəticələrinə, habelə 
aralıq qiymətləndirmənin nəticəsinə görə qeyri-
müvəffəq qiymət almış, eləcə də üzrlü və ya 
üzrsüz səbəbdən imtahanda iştirak etməmiş 
tələbə bu fəndən kreditləri qazanmır, yəni həmin 
fənn üzrə akademik borcu qalır. Cari və aralıq 
qiymətləndirmənin nəticələrinə, habelə aralıq 
qiymətləndirmənin nəticəsinə görə, eləcə də 
üzrsüz səbəbdən imtahanda iştirak etmədiyinə 
görə akademik borcu yaranmış tələbəyə həmin 
fənn (fənlər) üzrə təkrar imtahan vermək (xüsusi 
təyinatlı ali təhsil müəssisələri istisna olmaqla) və 
ya fənni (fənləri) yenidən dinləmək üçün şərait 
yaradılmalıdır. Bu halda fənni (fənləri) yenidən 
dinləmədən kreditləri qazanmaq istəyən tələbə bu 
imkandan təhsil proqramı ilə müəyyən olunmuş 
müddətdə həmin fənn (fənlər) tədris olunduğu 

semestrdə (akademik borcu yaranan semestrdə 
imtahan sessiyasından sonra növbəti semestr 
başlayanadək və ya növbəti semestrlərdən birində 
imtahan sessiyası zamanı) istifadə edə bilər. 
Tələbə (üzrlü səbəbdən imtahanda iştirak etməyən 
tələbələr istisna olmaqla) hər semestrdə fənni 
(fənləri) dinləmədən ümumilikdə iki fənn üzrə 
(hər fəndən bir dəfə olmaqla) imtahanda iştirak 
edə bilər. Üzrlü səbəbdən imtahanda (imtahanlar-
da) iştirak etməyən tələbəyə isə növbəti semestrin 
dərsləri başlanana qədər bir dəfə həmin imtahanı 
(imtahanları) vermək imkanı yaradılır. Bu imkan-
dan istifadə etməyən tələbə üzrsüz səbəbdən imta-
handa iştirak etməyən tələbə hesab olunur. Bütün 
hallarda təkrar imtahan verən tələbənin ümumi 
qiymətləndirilməsi zamanı onun fənni (fənləri) 
dinlədiyi semestrdəki cari qiymətləndirilmənin 
nəticələri nəzərə alınır və qazandığı kreditlər 
tədris planı üzrə həmin fənni (fənləri) dinlədiyi 
semestrə aid olunur. Üzrlü səbəbdən imtahanda 
iştirak etməyən tələbə növbəti semestrin dərsləri 
başlanana qədər imtahanda iştirak etdikdə, həmin 
fənn üzrə təkrar imtahan üçün ödəniş etmir, 
digər hallarda isə tələbənin imtahan üçün ödəniş 
haqqı bu Qaydaların 4.3-cü bəndinin tələblərinə 
uyğun həmin fənn üçün müəyyən edilən məbləğin 
25 faizindən çox olmamaq şərtilə ali təhsil 
müəssisəsinin ali idarəetmə orqanı tərəfindən 
müəyyənləşdirilir və həmin müəssisənin rəsmi 
internet səhifəsində yerləşdirilir. Bütün digər 
hallarda akademik borcu olan tələbə fənni 
yenidən dinləməli və həmin fəndən (fənlərdən) 
dərslərdə iştirak etməklə, onun (onların) 
mənim-sənilməsinə qoyulan tələbləri tam yerinə 
yetirməlidir. Bu halda təhsil haqqının ödənilməsi 
bu Qaydaların 4.3-cü bəndinin tələblərinə uyğun 
həyata keçirilir.”.

2. Aşağıdakı məzmunda 4.6-cı bənd əlavə 
edilsin:

“4.6. Ödənişli əsaslarla əyani təhsilalma 
forması üzrə ali təhsil müəssisəsinə qəbul olunan 
tələbəyə tədrisə tam cəlb olunma (fulltime) və 
ya qismən cəlb olunma (parttime) növü üzrə 
təhsil almaq hüququ verilir. Bu halda tədrisə tam 
cəlb olunan (fulltime) tələbənin normativ təhsil 
müddətində illik təhsil haqqı tədris ilinə, tədrisə 
qismən cəlb olunan (parttime) tələbə üçün isə 
bu Qaydaların 4.3-cü bəndinin tələblərinə uyğun 
fərdi tədris qrafikinə əsasən götürdüyü fənlərin 
kreditlərinə görə müəyyənləşdirilir.”.

Artur RASI-ZADƏ  
Azərbaycan Respublikasının Baş naziri

“Ali təhsil müəssisələrində yeni 
maliyyələşmə mexanizminin tətbiq edilməsi 
haqqında” Azərbaycan Respublikası Nazirlər 
Kabinetinin 2010-cu il 25 iyun tarixli 120 
nömrəli qərarında dəyişikliklər edilməsi 
barədə

“Ali təhsil müəssisələrində yeni 
maliyyələşmə mexanizminin tətbiq edilməsi 
barədə” Azərbaycan Respublikası Prezidentinin 
2010-cu il 10 fevral tarixli 220 nömrəli Fərmanına 
əsasən, Azərbaycan Respublikası Maliyyə Na-
zirliyinin və Azərbaycan Respublikası Gənclər 
və İdman Nazirliyinin təkliflərini nəzərə alaraq 
Azərbaycan Respublikasının Nazirlər Kabineti 
QƏRARA ALIR:

1. Azərbaycan Respublikası Nazirlər Kabi-
netinin 2010-cu il 25 iyun tarixli 120 nömrəli 
qərarı (Azərbaycan Respublikasının Qanunve-
ricilik Toplusu, 2010, № 6, maddə 564; 2012, 
№ 1, maddə 30, № 11, maddə 1208; 2013, № 9, 
maddə 1133; 2014, № 2, maddə 201; 2015, № 4, 
maddə 466, № 8, maddə 964; 2016, № 5, maddə 
955, № 12, maddə 2239; 2017, № 4, maddə 

642) ilə təsdiq edilmiş 1 nömrəli əlavə - “Ayrı-
ayrı ixtisaslar üzrə dövlət sifarişi ilə ali təhsil 
müəssisələrinin bakalavriat və tibb təhsili üzrə 
əsas təhsil səviyyələrində hər bir təhsilalana düşən 
təhsil xərclərinin miqdarı” və 2 nömrəli əlavə 
- “Ayrı-ayrı ixtisaslar üzrə dövlət sifarişi ilə ali 
təhsil müəssisələrinin magistratura və rezidentura 
səviyyələrində hər bir təhsilalana düşən təhsil 
xərclərinin miqdarı” yeni redaksiyada təsdiq 
edilsin (1 və 2 nömrəli əlavələr).

2. “Ali təhsil müəssisələrində yeni 
maliyyələşmə mexanizminin tətbiq edilməsi 
haqqında” Azərbaycan Respublikası Nazirlər 
Kabinetinin 2010-cu il 25 iyun tarixli 120 
nömrəli qərarında dəyişikliklər edilməsi barədə” 
Azərbaycan Respublikası Nazirlər Kabinetinin 
2012-ci il 16 noyabr tarixli 269 nömrəli qərarının 
(Azərbaycan Respublikasının Qanunvericilik 
Toplusu, 2012, № 11, maddə 1208) 1-ci hissəsi 
ləğv edilsin.

Artur RASI-ZADƏ  
Azərbaycan Respublikasının Baş naziri

Qeyd: Qərara edilmiş əlavələrin tam mətni ilə  www.cabmin.gov.az və 

“Azərkosmos” Açıq Səhmdar Cəmiyyətinin 
Nizamnaməsinin və   strukturunun   təsdiq   edilməsi   
haqqında”  Azərbaycan Respublikası Nazirlər 
Kabinetinin 2010-cu il 23 dekabr tarixli 240 nömrəli 
qərarında dəyişikliklər edilməsi barədə

“Azərkosmos” Açıq Səhmdar Cəmiyyətinin təsis 
edilməsi haqqında” Azərbaycan Respublikası Preziden-
tinin 2010-cu il 3 may tarixli 885 nömrəli Sərəncamında 
dəyişikliklər edilməsi barədə” Azərbaycan Respubli-
kası Prezidentinin 2017-ci il 17 oktyabr tarixli 3303 
nömrəli Sərəncamının 2.2-ci və 2.4-cü bəndlərinə 
əsasən Azərbaycan Respublikasının Nazirlər Kabineti 
QƏRARA ALIR:

Azərbaycan Respublikası Nazirlər Kabine-
tinin 2010-cu il 23 dekabr tarixli 240 nömrəli 
qərarı (Azərbaycan Respublikasının Qanunveri-
cilik Toplusu, 2010, № 12, maddə 1121; 2012, 
№ 9, maddə 918; 2014, № 6, maddə 747, № 9, 
maddə 1125; 2016, № 3, maddə 581; 2017, № 10, 
maddə 1882) ilə təsdiq edilmiş “Azərkosmos” Açıq 
Səhmdar Cəmiyyətinin Nizamnaməsi”ndə aşağıdakı 
dəyişikliklər edilsin:

1. 1.4-cü bənd ləğv edilsin.
2. 1.6-cı bənddə “A.Abbaszadə küçəsi, 2” sözləri 

“AZ1000, Səbail rayonu, Üzeyir Hacıbəyli küçəsi, 72, 
M5” sözləri ilə əvəz edilsin.

3. 2.3-cü və 3.1-ci bəndlər aşağıdakı redaksiyada 
verilsin:

“2.3. Cəmiyyət, üzərində Azərbaycan Respublika-
sının Dövlət gerbi təsvir olunmuş və Cəmiyyətin adı 
göstərilmiş möhürə, blanklara, habelə müvafiq ştamp-
lara, emblemə, loqotipə və digər fərqləndirici nişanlara 
malikdir.

3.1. Cəmiyyətin əsas məqsədləri Azərbaycan 
Respublikasının telekommunikasiya, Yer müşahidə 
və digər təyinatlı peyklərinin orbitə çıxarılması, idarə 
edilməsi və istismarı işlərinin həyata keçirilməsindən, 
habelə beynəlxalq kosmik layihələr çərçivəsində yerinə 
yetirilən işlərin əlaqələndirilməsi və onlarda iştirak 
edilməsi, aidiyyəti beynəlxalq təşkilatlarla, həmçinin 
xarici dövlətlərin kosmik agentlikləri ilə kosmos-
dan dinc məqsədlərlə istifadə sahəsində əməkdaşlıq 
edilməsindən ibarətdir.”.

4. 3.2-ci bənddən “, sərəncamında (istifadəsində) 
olan peyk, peyk sistemləri və yerüstü qurğuların istis-
marı ilə bağlı” sözləri çıxarılsın.

5. 3.2.1-ci yarımbəndə “şəxslərin” sözündən sonra 
“, bələdiyyələrin müxtəliftəyinatlı” sözləri və “təmin 
edilməsi” sözlərindən sonra “, kosmik texnikanın tətbiq 
olunması və kosmik vasitələrdən istifadə edilməsi” 
sözləri əlavə edilsin.

6. 3.2.2-ci yarımbənddə birinci halda “peyk” sözü 
“peyklər” sözü ilə əvəz edilsin və həmin yarımbəndə 
“qəbuletmə,” sözündən sonra “Yer müşahidə,” sözləri, 
“xidmətlərin” sözündən sonra “və digər növ peyk 
xidmətlərinin” sözləri əlavə edilsin.

7. 3.2.3-cü yarımbənddə “telekommunikasiya 
peyklərinin” sözləri “telekommunikasiya, Yer müşahidə 
və digər təyinatlı peyklərin” sözləri ilə, “peykin isteh-
salçısının” sözləri “zəruri işlərin yerinə yetirilməsi, o 
cümlədən peyk istehsalçısının” sözləri ilə əvəz edilsin 
və həmin yarımbəndə “təşkil edilməsi” sözlərindən 
sonra “, peyk sistemlərinin istismara qəbul edilməsi” 
sözləri əlavə edilsin.

8. Aşağıdakı məzmunda 3.2.3-1-ci yarımbənd əlavə 
edilsin:

“3.2.3-1. sosial-iqtisadi inkişaf, kommersiya, 
elmi fəaliyyət və dövlət məqsədləri üçün müxtəlif 
hündürlükdə istismar olunan peyklərin, sair aparatların 
idarə edilməsi;”.

9. 3.2.4-cü yarımbəndə “Azərbaycan” sözündən 
əvvəl “Azərbaycan Respublikasının kosmik 
obyektlərinin uçota alınması,” sözləri əlavə edilsin və 

həmin yarımbənddən “səlahiyyətləri daxilində” sözləri 
çıxarılsın.

10. Aşağıdakı məzmunda 3.2.4-1-ci və 3.2.4-2-ci 
yarımbəndlər əlavə edilsin:

“3.2.4-1. “İntersputnik” Beynəlxalq Kosmik Rabitə 
Təşkilatında, Beynəlxalq Peyk Rabitəsi Təşkilatında, 
Avropa Peyk Rabitəsi Təşkilatında, Avropa Kosmik 
Agentliyində, BMT-nin Kosmosdan dinc məqsədlərlə 
istifadə Komitəsində və digər aidiyyəti beynəlxalq 
təşkilatlarda Azərbaycan Respublikasının təmsil olun-
ması, həmçinin xarici dövlətlərin kosmik agentlikləri 
və təşkilatları ilə kosmosdan dinc məqsədlərlə istifadə 
sahəsində əməkdaşlıq edilməsi;

3.2.4-2. kosmosdan dinc məqsədlərlə istifadə 
sahəsində Azərbaycan Respublikasının tərəfdar çıx-
dığı beynəlxalq müqa-vilələrin icrası üçün aidiyyəti 
olaraq təklif verilməsi və tədbir görülməsi, icranın 
əlaqələndirilməsi;”.

11. 3.2.5-ci yarımbəndə  “peyk sistemlərinin, 
telekommuni-kasiya peyklərinin” sözləri “telekommu-
nikasiya, Yer müşahidə və digər təyinatlı peyklərin və 
peyk sistemlərinin” sözləri ilə əvəz edilsin və həmin 
yarımbəndə “rabitə vasitələrinin” sözlərindən sonra “, 
sosial-iqtisadi təyinatlı kosmik texnikanın, əlaqədar 
proqram təminatlarının” sözləri əlavə edilsin.

12. 3.2.6-cı yarımbənddə “peykdən” sözü 
“peyklərdən, peyk sistemləri və yerüstü qurğulardan” 
sözləri ilə və “əməkdaşlıq edilməsi məqsədi ilə” sözləri 
“beynəlxalq təşkilatlar, xarici dövlət qurumları və” 
sözləri ilə əvəz edilsin.

13. 3.2.7-ci yarımbəndə “həyata keçirilməsi,” 
sözlərindən sonra “kosmik sənayenin və kosmik 
fəaliyyətin nailiyyətlərinin ölkədə tətbiq edilməsi, kos-
mik elm və texnikanın,” sözləri əlavə edilsin.

14. 3.2.10-cu yarımbənddə “şəbəkəsinin” sözü 
“şəbəkələrinin” sözü ilə əvəz edilsin və həmin 
yarımbəndə “sisteminin” sözündən sonra “, digər 
təyinatlı peyk sistemlərinin” sözləri əlavə edilsin.

15. 3.2.12-ci yarımbənddə “peykin” sözü 
“peyklərin” sözü ilə əvəz edilsin. 

16. Aşağıdakı məzmunda 3.2.12-1-ci yarımbənd 
əlavə edilsin:

“3.2.12-1. kosmik elmin və texnikanın 
nailiyyətlərinin təbliğ edilməsi, fəaliyyət istiqamətlərinə 
uyğun olaraq konfranslar, müşavirələr, seminarlar 
keçirilməsi və digər tədbirlərin ölkədə və xaricdə təşkil 
edilməsi;”.

17. 3.2.14-cü yarımbənddən “səlahiyyətləri 
çərçivəsində” sözləri çıxarılsın.

18. 3.2.16-cı yarımbənd aşağıdakı redaksiyada 
verilsin:

“3.2.16. fəaliyyət istiqamətlərinə aid olan islahat-
ların aparılmasına, kosmik tədqiqatların və onların 
nəticələrinin ölkədə tətbiq edilməsinə dair təkliflərin 
hazırlanması və Azərbaycan Respublikasının Nazirlər 
Kabinetinə təqdim olunması;”.

19. 3.2.17-ci yarımbəndə “müvafiq” sözündən 
sonra “inkişaf konsepsiyaları və” sözləri əlavə edilsin 
və həmin yarımbənddən “öz səlahiyyətləri daxilində” 
sözləri çıxarılsın.

20. 3.2.20-ci yarımbənddə “məqsədinə” sözü 
“məqsədlərinə” sözü ilə əvəz edilsin.

21. Aşağıdakı məzmunda 3.3-cü və 4.9-cu bəndlər 
əlavə edilsin:

“3.3. Cəmiyyət fəaliyyəti üzrə dövlət və kommer-
siya sirrinin, habelə məxfilik rejiminin qorunması üçün 
tədbirlər görür.

4.9. Cəmiyyət balansında olan dövlət əmlakına 
münasibətdə səlahiyyətlərini “Dövlət əmlakının 
qorunub saxlanılması və səmərəli istifadə edilməsinin 
təkmilləşdirilməsi haqqında” Azərbaycan Respub-
likası Prezidentinin 2007-ci il 6 iyun tarixli 586 
nömrəli Fərmanı ilə müəyyən edilmiş qaydada həyata 

keçirir.”.
22. 5.4-cü bənddə və 7.5.8-ci, 7.5.9-cu, 7.5.10-cu və 

8.1.5-ci yarımbəndlərdə “Nazirliyə” sözü “Azərbaycan 
Respublikasının Nazirlər Kabinetinə” sözləri ilə əvəz 
edilsin.

23. 7.2-ci bənddə “İdarə Heyəti qanunvericiliklə 
və bu Nizamnamə ilə müəyyən olunmuş səlahiyyətləri 
daxilində” sözləri “Azərkosmos” Açıq Səhmdar 
Cəmiyyətinin təsis edilməsi haqqında” Azərbaycan 
Respublikası Prezidentinin 2010-cu il 3 may tarixli 
885 nömrəli Sərəncamı və Azərbaycan Respublikasının 
Mülki Məcəlləsi ilə Cəmiyyətin səhmdarlarının ümumi 
yığıncağına, habelə bu Nizamnamə ilə Cəmiyyətin 
sədrinə verilmiş səlahiyyətlər istisna olmaqla, İdarə 
Heyəti” sözləri ilə əvəz edilsin.

24. 7.3-cü bənddən “Nazirlik tərəfindən vəzifəyə 
təyin olunan və vəzifədən azad edilən” sözləri çıxarıl-
sın.

25. 7.5.2-ci yarımbəndə “Cəmiyyətin” sözündən 
sonra “əməkhaqqı sistemini müəyyən edir,” sözləri 
əlavə edilsin.

26. Aşağıdakı məzmunda 7.5.2-1-ci və 7.5.2-2-ci 
yarımbəndlər əlavə edilsin:

“7.5.2-1. Azərbaycan Respublikasının Nazirlər Ka-
bineti tərə-findən müəyyən edilən inkişaf istiqamətləri 
əsasında Cəmiyyətin perspektiv inkişaf planını təsdiq 
edir;

7.5.2-2. Cəmiyyətin struktur bölmələrinin, filial 
və nümayən-dəliklərinin əsasnamələrini, tabeliyində 
olan hüquqi şəxs statuslu qurumların nizamnamələrini 
qanunvericiliyə uyğun olaraq təsdiq edir;”.

27. 7.5.7-ci yarımbənd aşağıdakı redaksiyada 
verilsin:

“7.5.7. Cəmiyyətin inkişaf istiqamətləri, digər 
hüquqi şəxslərə kapital qoyuluşu, bu Nizamnamədə 
dəyişikliklər edilməsi, fəaliyyət istiqamətlərinə aid olan 
sahədə qanunvericilik aktlarının təkmilləşdirilməsi, 
Azərbaycan Respublikasının beynəlxalq müqa-vilələrə 
qoşulması, kosmik proqram və layihələrin büdcədən 
maliyyələşdirilməsi barədə Azərbaycan Respublikasının 
Nazirlər Kabinetinə təkliflər verir;”.

28. 7.5.11-ci yarımbəndin sonunda nöqtə işarəsi 
nöqtəli vergül işarəsi ilə əvəz edilsin və aşağıdakı 
məzmunda 7.5.12-ci yarımbənd əlavə edilsin:

“7.5.12. fəaliyyət istiqamətlərinə aid olan sahədə 
fərqlənmiş şəxslərə fəxri adların və digər təltiflərin 
verilməsi barədə aidiyyəti qurumlara təqdimat verir.”.

29. 7.7-ci bəndə “qərarları” sözündən sonra 
“üzvlərinin” sözü əlavə edilsin.

30. 8.1.6-cı yarımbənddə “telekommunikasiya 
peyklərinin” sözləri “telekommunikasiya, Yer müşahidə 
və digər təyinatlı peyklərin” sözləri ilə əvəz edilsin.

31. 8.1.8-ci yarımbəndə “Cəmiyyətin” sözündən 
sonra “aparatının ştat cədvəlini,” sözləri əlavə edilsin.

32. 8.1.7-ci yarımbənd ləğv edilsin.
33. 8.1.11-ci yarımbənddə “Nazirliklə” sözü 

“Azərbaycan Respublikasının Nazirlər Kabineti ilə” 
sözləri ilə əvəz edilsin.

34. 8.1.14-cü yarımbənddən “öz səlahiyyətləri 
daxilində” və “və Nazirliyinin əmr və sərəncamlarının” 
sözləri çıxarılsın.

35. 8.2-ci bənd aşağıdakı redaksiyada verilsin:
“8.2. Cəmiyyətin sədri öz vəzifələrini yerinə 

yetirə bilmədikdə, ezamiyyətdə və ya məzuniyyətdə 
olduqda, onun səlahiyyətlərinin müvəqqəti olaraq 
icrası Cəmiyyətin sədri tərəfindən təsdiq edilmiş vəzifə 
bölgüsünə əsasən həyata keçirilir.”.

36. 11.2.1-ci yarımbənddə “verilməsi, balansında 
olan əsas vəsaitlərin silinməsi barədə müəyyən edilmiş 
qaydada Nazirliyə təkliflər” sözləri “verilməsinə razı-
lıq” sözləri ilə əvəz edilsin.

Azərbaycan Respublikasının Nazirlər Kabinetinin Qərarı
№ 81						       Bakı şəhəri, 7 mart 2018-ci il

“Ezamiyyə xərclərinin normaları haqqın-
da” Azərbaycan Respublikası Nazirlər Kabi-
netinin 2008-ci il 25 yanvar tarixli 14 nömrəli 
qərarında dəyişikliklər edilməsi barədə

“Məhkəmə-Hüquq Şurası haqqında” 
Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2017-ci il 20 oktyabr tarixli 
812-VQD nömrəli Qanununun tətbiqi haqqında” 
Azərbaycan Respublikası Prezidentinin 2017-ci 
il 6 dekabr tarixli 3454 nömrəli Sərəncamının 
1.2-ci bəndinin icrasını təmin etmək məqsədi ilə 
Azərbaycan Respublikasının Nazirlər Kabineti 
QƏRARA ALIR:

Azərbaycan Respublikası Nazirlər Kabineti-
nin 2008-ci il 25 yanvar tarixli 14 nömrəli qərarı 
(Azərbaycan Respublikasının Qanunvericilik 
Toplusu, 2008, № 1, maddə 44, № 6, maddə 589, 
№ 12, maddə 1118; 2011, № 1, maddə 66, № 9 
maddə 854; 2013, № 2, maddə 197, № 10, maddə 
1222; 2015, № 8, maddə 962) ilə təsdiq edilmiş 2 
nömrəli əlavə – “Rəhbər işçilərin xarici ölkələrə 
ezamiyyətləri ilə əlaqədar ezamiyyə xərclərinin 

1 günlük normasına əlavələr və həmin əlavələrin 
tətbiq olunduğu rəhbər işçilərin kateqoriyası”nın 
cədvəlində aşağıdakı dəyişikliklər edilsin:

1. 1-ci hissəyə “Məhkəməsinin” sözündən 
sonra “, Azərbaycan Respublikası Ali 
Məhkəməsinin” sözləri əlavə edilsin.

2. 2-ci hissədən “Azərbaycan Respub-
likası Ali Məhkəməsinin,” sözləri çıxarılsın 
və həmin hissəyə “Konstitusiya Məhkəməsi” 
sözlərindən sonra “, Azərbaycan Respubli-
kasının Ali Məhkəməsi” sözləri, “Konstitu-
siya Məhkəməsinin,” sözlərindən sonra isə 
“Azərbaycan Respublikası Ali Məhkəməsinin,” 
sözləri əlavə edilsin.

3. 3-cü hissədən “Azərbaycan Respubli-
kası Ali Məhkəməsinin sədrinin müavinləri,” 
sözləri çıxarılsın və həmin hissəyə “Konstitusiya 
Məhkəməsinin” sözlərindən sonra “, Azərbaycan 
Respublikası Ali Məhkəməsinin” sözləri əlavə 
edilsin.

Donald Tramp: KXDR ilə 
razılaşma bütün dünya üçün 
vacibdir

�� "KXDR ilə 
razılaşma hazırlanma 
prosesindədir. Həyata 
keçəcəyi təqdirdə razılaşma 
bütün dünya üçün 
vacibdir”.

APA-nın xəbərinə görə, bu barədə 
özünün “Twitter” səhifəsində ABŞ 
Prezidenti Donald Tramp yazıb.

Qeyd edək ki, ötən gün Şimali 
Koreya lideri Kim Çen In nüvə və ra-

ket sınaqlarından  imtina etməyə hazır 
olduğunu bəyan edib. ABŞ Prezidenti 
Donald Tramp Şimali Koreya lideri ilə 
may ayınadək görüşün keçirilməsinə 
razılıq verib.

Vladimir Putin: 
Trampa mane olanlar var

�� ABŞ Prezidenti 
Donald Tramp Vaşinqton və 
Moskva arasında münasibətlərin 
normallaşmasını istəyir, lakin 
ona mane olanlar var.

 APA-nın xəbərinə görə, bunu 
Rusiya Prezidenti Vladimir Putin NBC 
telekanalına müsahibəsində bəyan 
edib.

 “Biz sizə düşmən damğası vur-
mamışıq. Siz parlament səviyyəsində, 
Konqres səviyyəsində Rusiyanı düşmən 
siyahısına daxil etmisiniz. Niyə bunu 
etdiniz? Məgər biz ABŞ-a qarşı sank-
siyalar tətbiq etmişik? ABŞ bizə qarşı 
sanksiyalar tətbiq edib. Biz başqa 

ölkələrin işlərinə qarışmırıq. ABŞ isə da-
ima Rusiyada seçkilərə müdaxilə edir və 
hətta bunu gizlətmir. Güman edirəm ki, 
Donald Tramp münasibətlərin normal-
laşmasını istəyir, amma ona mane olan 
qüvvələr var”, – deyə V.Putin əlavə edib.

Rusiyada keçiriləcək  
dünya çempionatının rəsmi 

himni təqdim olunub
�� Amerikalı müğənni Ceycon Derulo Rusiyada 

keçiriləcək futbol üzrə dünya çempionatının rəsmi 
himnini təqdim edib. Apasport.az saytının məlumatına 
görə, kompozisiya “Colars” adlanır.

 Müğənni himni bu il təşkil olunacaq mundi-
alın açılış mərasimində ifa edəcək.

 Dünya çempionatının açılışı iyunun 14-də  

Moskvanın “Lujniki” stadionunda olacaq. 
Ardınca Rusiya – Səudiyyə Ərəbistanı oyunu 
keçiriləcək.

Azərbaycandan qanunsuz  
yolla İrana keçmək istəyən  

Şri-Lanka vətəndaşları saxlanılıb
�� Azərbaycan Respublikasının Dövlət Sərhəd 

Xidməti (DSX) sərhəd təhlükəsizliyinin təmin olunması 
sahəsində əməliyyat-axtarış və sərhəd mühafizə 
tədbirlərini uğurla davam etdirir.

DSX-nin mətbuat 
mərkəzindən bildiriblər 
ki, martın 8-9-da xidmətin 
əməkdaşlarının sayıqlığı və 
peşəkarlığı sayəsində 3 hal-
da dörd əcnəbi və bir nəfər 
Azərbaycan Respublikası 
vətəndaşı tərəfindən dövlət 
sərhədinin pozulmasının qarşısı 

alınıb. Belə ki, martın 8-də 
Göytəpə sərhəd dəstəsinin 
xidməti ərazisində Azərbaycan 
Respublikasından İran İslam 
Respublikası istiqamətində 
dövlət sərhədini pozmağa cəhd 
göstərən 3 nəfər Şri-Lanka 
vətəndaşı – 1988-ci il təvəllüdlü 
Sinnaiyappilai Dadees, 1982-ci 

il təvəllüdlü Sinnaiyappilai Ca-
gatheesan, 1995-ci il təvəllüdlü 
Ceevathasan Ashuimi sərhəd 
pozucusu qismində saxlanılıblar.

Həmin gün Şəmkir sərhəd 
dəstəsinin xidməti ərazisində 
Gürcüstandan Azərbaycan 
Respublikası istiqamətində 
dövlət sərhədini pozmuş 1999-
cu il təvəllüdlü Bukavadze Sara 
Rövşən qızı sərhəd pozucusu 
qismində saxlanılıb.

Martın 9-da Naxçıvan 
əlahiddə sərhəd diviziyasının 

xidməti ərazisində Azərbaycan 
Respublikasından İran İslam 
Respublikası istiqamətində 
dövlət sərhədini pozmağa cəhd 
göstərən bir nəfər Özbəkistan 
vətəndaşı – 1989-cu il təvəllüdlü 
Yerjaşeva Mavhudxov Qafurov-

na sərhəd pozucusu qismində 
saxlanılıb.  

Qeyd olunan faktlar üzrə 
zəruri əməliyyat-istintaq 
tədbirləri davam etdirilir.

AZƏRTAC

511 mart 2018-ci il, bazar


